
As duas obras do sociolingiiista e profesor do Departamento de Lingiiistica da
Universidade de Basilia, Marcos Bagno, que escollemos gardan unha forte relacion
entre si e unha serie de semellanzas cos preconceptos e topicos que sobre o galego
actdan freando o seu uso, algo que as fai especialmente atractivas para o publico do
noso pais, que pode ver reflectidas en moitas destas consideracions algunhas das
dificultades contra as que o noso idioma tivo e ten de combater. Velai, por exemplo,
a necesidade de elevar o grao da propia autoestima lingiifstica, impéndonos como
falantes competentes na nosa lingua ou a posibilidade de todas as variedades lin-
giifsticas serviren de vehiculo de expresion para calquera tipo de mensaxe ou dis-
curso se nelas se realizar o mesmo investimento que acompafia a norma padrén das
linguas normalizadas consideradas referentes de cultura. Estes dous textos presen-
tan, do noso punto de vista, un indubitdbel interese para aquelas persoas preocupa-
das pola(s) lingua(s) no noso pais, que obterdn tras a sia lectura, para alén dun cofie-
cemento mais profundo da realidade lingiiistica brasileira, un suxestivo contraste
con moitos dos prexuizos derivados do conflito lingiiistico galego e unha aproveita-
bel reflexion sobre o ensino da lingua propia, en grande medida e por diferentes cau-
sas, tamén unha “lingua estranxeira” para moitas alumnas e moitos alumnos.

Permitasenos, antes de afondarmos na descricion destes dous textos, recomendar
tamén outras obras mdis recentes do autor en que continda a sua loita particular
contra a exclusion lingiiistica e social das persoas mais desfavorecidas centrando-
se no ensino como sistema ideoléxico de dominacién e de transmision de valores
e crenzas marxinadoras da grande maioria da poboacion. Referimonos a Dramdtica
da lingua portuguesa: tradi¢cdo gramatical, midia & exclusdo social do ano 2000,
Portugués ou Brasileiro? (Um convite a pesquisa) do ano 2001 ou a traballos como
a organizacién do volume Lingiiistica da Norma publicado no 2002. En todos eles,
e como unha maxima que percorre toda a stia obra, aparece a idea da necesidade de
non cedermos todo o espazo sobre a reflexion lingiifstica aos especialistas, aos fil6-
logos, unha tese acompafada da pretensién de examinar desde perspectivas dife-
rentes a tradicional a realidade e, sobre todo de a non construir ficticia e vertical-
mente:

O exame do conceito de norma, mesmo quando seguido do adjetivo lingiifs-
tica, transpde os limites dos dominios das ciéncias da linguagen, obrigando a
sempre inevitdvel e salutar interse¢do com outros campos de conhecimento,
como a filosofia, a sociologia, a antropologia, a pedagogia, a histéria, para
citar apenas os mais evidentes. Esta coletdnea, me parece, mostra isso muito
bem, sobretudo quando dela participam, além de uma maioria de lingiiistas,
pesquisadores das ciéncias sociais e das ciéncias da educagao.

Este livro (...) pretende ser uma contribuiciio para que o debate sobre uma
ampla agenda de temas importantes —a variacdo e mudanga lingiifsticas, o
ensino de lingua nas escolas, a formagdo dos professores de portugués, o
lugar do ensno da gramatica, as politicas de letramento e tantos outros— se
faca de modo mais claro e com critérios cientificos mais coerentes do que os
argumentos nitidamente preconceituosos e de perfil marcadamente autoritd-
rio que, nos dltimos tempos, t&ém emergido no panorama cultural brasileiro,
sobretudo nos meios de comunicacgio (“Primeiras palavras”, Lingiiistica da
Norma, p. 10).

Na primeira das obras (A Lingua de Euldlia. Novela Sociolingiiistica) o sociolin-
giiista brasileiro preséntanos o percurso educativo extraacadémico de tres estudan-
tes moi novas que pasan de criticar a lingua de Eulalia, unha amiga e antiga empre-
gada de Irene, profesora de lingiifstica na universidade e tia dunha das raparigas, a
recibiren leccidns sobre o seu falar ampliando o seu cofiecemento “escolar” e libe-
randose dos preconceptos derivados en grande medida dos seus estudos.

A explicacién do titulo da novela deita luz sobre as sdas pretensions, pois do que
se trata € de describir as caracteristicas xerais do portugués non padrén falado no
Brasil a partir do seu emprego por unha utente dunha das sias variedades, a Eulalia
(“a que fala bonito”, “a que fala ben”) procurando eliminar toda a carga prexuizo-
sa e de sinalar a l6xica da sua lingua descrita como mdis unha variante sistemati-
ca, coherente e funcional. Todo isto € analizado desde a perspectiva de valorar non
s6 o modelo lingiifstico das persoas usuarias desta variedade, sendn, e fundamen-
talmente, de aumentar a sua autoestima diminuindo a fronteira abismal entre o
cofiecemento intelectual e a sabedoria popular, algo que, levado ao mundo do ensi-
no deberia polo menos reducir a distancia existente entre o padrén lingiiistico e o
uso real da lingua por parte dos falantes cultos, abrindo asemade un espazo para
outras variedades lingiiisticas.

Igual que o titulo e o nome da principal protagonista (practicamente ausente ou
secundarizada no texto, o que resta certa credibilidade 4s ousadas propostas demo-
craticas do autor ao non existir coherencia entre praxe e teoria) non son circuns-
tanciais, tampouco parece selo a escolla de personaxes femininas, tanto por repre-
sentaren a abundancia do sexo feminino na profesién educativa como por exem-
plificaren o feito de se deixaren levar as mulleres mdis facilmente do que os vardns

polos prexuizos, ao seren educadas e asimilaren con maior facilidade a necesidade
de se achegaren 4 norma, a todo aquilo considerado como o correcto e o mellor
valorado. Mais existe tamén unha reivindicacién implicita ao ceder a palabra para
crear o seu propio discurso 4s mulleres que, igual que os escravos negros ou os gru-
pos étnicos e estratos sociais desprestixiados, conformaron unha maioria da pobo-
acion brasileira silenciada e oprimida fronte a un pequeno colectivo esencialmente
masculino, branco e oligdrquico. O combate contra a crenza de estarmos perante
unha “lingua errada” en que non se respectan as normas ditadas pola gramatica
acompafiase, pois, dun continuo acrecentamento de nocions ideoldxicas con que se
quere estabelecer a relacidn entre a discriminacion lingiiistica e a social e politica.

A obra ofrece varios atractivos: en primeiro lugar, e para alén de se dotar dun molde
ficcional, preséntase en forma de didlogo, utilizando un modelo pedagdxico moi
acaido para persoas non especializadas non tema, pois, como afirma o autor “fodo
professor é professor de lingua, ja que ele se serve da lingua como meio de trans-
missdo dos contetdos que lhe cabe ensinar” (p. 29); en segundo lugar, ddanos a posi-
bilidade de nos achegar a través das stas paxinas a unha pequena historia do por-
tugués, ao explicar moitos dos fenémenos existentes nas variedades non padroni-
zadas recorrendo 4 lingua utilizada noutras etapas e incluindo en ocasiéns a com-
paracion cos resultados de certas palabras noutros idiomas romdnicos; en terceiro
lugar, e este € o principal aspecto que queremos salientar, ofrece interesantes exem-
plos de preconceptos e falsas consideracions sobre a lingua, centrando a existencia
de mitos e prexuizos na discriminacion de grande parte da poboacién, deixando
como mensaxe central do seu discurso o necesario recofiecemento de ser a lingua,
fundamentalmente, variacion:

Na verdade, se quisermos ser exatas e precisas na hora de dar nome a uma lin-
gua, terfamos de dizer, por exemplo, falando da Vera: “Esta € a lingua portu-
guesa, falada no Brasil, em 2001, na regido Sudeste, no estado e na cidade de
Sao Paulo, por uma mulher branca, de 21 anos, de classe média, professora pri-
madria, cursando universidade” etc. Ou seja, terfamos de levar en conta todos os
elementos —chamados varidbeis— que compdem uma variedade (p. 20).

O libro dividese en 19 pequenos capitulos que, baixo o fio condutor das clases
sobre o portugués non padrén aprendido a través da lingua de Euldlia, representan
unha serie de temas relacionados coa variacion lingiifstica e a aprendizaxe do por-
tugués no Brasil. Para alén destes apartados, un capitulo introdutor (“A chegada”)
e outro final (“A partida”) danlle aparencia de novela a estes apuntamentos dialo-
gados que, xa na derradeira parte da obra e como un apéndice final (“Mais duas
palavrinhas e sugestdes de leitura”), descobren o seu obxectivo diddctico e o seu
destinatario principal nun alumnado cunha certa especializacién, mesmo indicando
unha serie de recomendaciéns bibliograficas comentadas.

Preconceito lingiiistico. O que é, como se faz combate a confusion entre lingua e
gramdtica normativa debullando nun primeiro apartado titulado “A mitologia do
preconceito lingiiistico” cada un dos grandes mitos en que se alicerza a discrimi-
nacién e marxinacion lingiiistica, sempre relacionando esta situacion coa coloniza-
cidén e exclusion social das persoas que non falan a lingua do poder, ou, dito dou-
tra maneira, fuxindo de abstracciéns que fagan da lingua un obxecto de estudo
independente do seu contexto social, cultural e politico:

Existe um mito ingénuo de que a linguagem humana tem a finalidade de
“comunicar”, de “transmitir idéias” —mito que as modernas correntes da lin-
giifstica vém tratando de demolir, provando que a linguagem ¢ muitas vezes
um poderoso instrumento de ocultacdo da verdade, de manipulagdo do outro,
de controle, de intimidagdo, de opressdo, de emudecimento. Ao lado dele,
também existe o mito de que a escrita tem o objetivo de “difundir as idéias”.
No entanto, uma simples investigacio histérica mostra que, em muitos casos,
a escrita funcionou, e ainda funciona, com a finalidade oposta: ocultar o
saber, reservd-lo a uns poucos para garantir o poder aqueles que a ela tém
acesso (p- 133).

A enumeracion dos mitos tratados polo autor, con abondosa exemplificacion, serve
para observar as semellanzas con moitos dos topicos que xurdiron no proceso de
recuperacion da nosa lingua como idioma de cultura, cuxa pegada ainda se deixa
notar hoxe entre certos sectores da cidadania galega. Se o primeiro deles (“A lin-
gua portuguesa falada no Brasil apresenta uma unidade surpreendente”) se afasta
ou mesmo contradi as ideas sobre o galego, habitualmente descrito como un idio-
ma excesivamente fragmentado pola carencia dunha norma culta de referencia, no
resto dos casos, con lixeiras adaptaciéns contextuais, observamos 0S mesmos pre-
xuizos existentes nalgiin momento da historia mdis recente da lingua galega:

Mito n° 2: “Brasileiro ndo sabe portugués. S6 em Portugal se fala bem portugués”.
Mito n° 3: “Portugués é muito dificil”.

Mito n°® 4: “As pessoas sem instru¢ao falam tudo errado”.

Mito n° 5: “O lugar onde melhor se fala portugués no Brasil € o Maranhdo”.
Mito n°® 6: “O certo € falar assim porque se escreve assim”.

Mito n° 7: “E preciso saber gramdtica para falar e escrever bem”.

Mito n° 8: “O dominio da norma culta é um instrumento de ascensio social”.

Na segunda parte da obra, “O circulo vicioso do preconceito lingiiistico”, introdu-
cimonos naqueles elementos que transmitiron e contindan a perpetuar as crenzas a
respecto dos mitos anteriormente descritos. Eis agora a “Santissima Trindade” do
preconcepto lingiiistico: a gramatica tradicional, os métodos tradicionais de ensino
e os libros did4cticos.

Ap6s unha exemplificacién dos erros e falsos valores ensinados nas escolas e
difundidos nos medios de comunicacién a través do que o autor denomina como
“comandos paragramaticais”, ou instrumentos de reiteracién e perpetuacion dos
falsos mitos sobre a lingua, o autor centra xa a terceira parte da obra na sda propia
proposta de combate contra os preconceptos. Coa “deconstrucién do preconcepto
lingiifstico”, e tras un primeiro exercicio de recoflecemento do problema (velai
outra idea chave: a necesidade de facermos visibel e sermos conscientes da doen-
za para a podermos cortar) Bagno insiste na mudanza de actitudes como paso pre-
vio a calquera solucion. A partir de aqui todo resulta mdis doado: o profesorado
debe (in)formarse, facer unha critica activa da sta posta en practica na aula e asu-
mir que a ciencia da linguaxe evolte, para, nunha especia de decédlogo final, reco-
ller as DEZ-CISOES (p. 142-145) para un ensino da lingua non (ou menos) pre-
conceptuoso. Seguindo a sda simboloxia relixiosa, estas dez cuestions poderian
resumirse en ddas: recofiecer as persoas usuarias dunha lingua como competentes
nesa lingua sen confundir erro lingtiistico con erro ortografico e observar a lingua
como un organismo en constante evolucion.

O dltimo capitulo do libro ten un cardcter mdis circunstancial ao se ligar coas polé-
micas aparecidas na prensa entre partidarios e combatentes do ensino da Gramatica
tradicional. A defensa das posturas do autor pretende evidenciar que as xustifica-
ciéns dalgunhas autoridades ao recriminaren estes posicionamentos modernos estd
baseada na perda duns valores que sustentaban, en parte, os seus privilexios.

A compatibilidade do presuposto da variacién como fundamental para a descricion
lingiifstica coa afirmacion de termos galegos e galegas a sorte de contar cunha
importante proxeccién e comunicaciéon co mundo luséfono, negada por Dasilva
(2003: 124), aparece en certas indicacions que poderian considerarse marxinais,
pois, evidentemente, non son o centro da obra, cuxo eixe descansa sobre a necesi-
dade de mudar o sistema de ensino da lingua no Brasil, adecudandose ao contexto en
que este se insire. Xustamente estamos a falar da adecuacién e a aceptabilidade que
no apartado 5 do capitulo 3° (“Entdo vale tudo?”) se recolle de maneira maxistral:

Uma das principais tarefas do professor de lingua é conscientizar seu aluno
de que a lingua é como um grande guarda-roupa, onde é possivel encontrar
todo tipo de vestimenta. Ninguén vai s6 de maid fazer compras num shop-
ping-center, nem vai entrar na praia, num dia de sol quente, usando terno de
13, chapéu de feltro e luvas... (p. 130).

Mais tamén na novela de aprendizaxe A lingua de Euldlia, onde as tres transfor-
madas estudantes voltan s stas casas completamente diferentes de como chega-
ron, o autor enfatiza a idea da uniformidade lingiiistica entre o portugués padrén e
o portugués non padrdn, insistindo en que as semellanzas entre eles son moito

maiores que as diferenzas, feito que explica a intercomunicacion entre un habitan-
te analfabeto das palafitas do Amazonas e un falante escolarizado do Rio Grande
do Sul. Non existe, pois, contradicién entre o recofiecemento da diversidade e da
variacion lingiifstica (“Como sempre, tudo vai depender de quem diz o qué, a quen,
como, quando, onde, por qué e visando que efeito...”, Preconceito lingiiistico, p.
131) coa aposta por realizar unha politica lingiiistica e cultural de aproximacién aos
paises da lusofonia onde achamos, para alén de resolucions pricticas de grande
interese no campo da neoloxia e da terminoloxia, lecturas que poden suplir as nosas
carencias e axudarnos a equilibrar a tradicional dependencia da realidade cultural
espaiiola. Dito con outras palabras, a comunicacién coa lusofonia e un maior cofie-
cemento da sua realidade lingiifstica e cultural son, adecuadamente aproveitadas,
instrumentos de grande utilidade para frearmos ou reducirmos os efectos do acele-
rado proceso de substitucién lingiiistica que esta a padecer Galiza.

Goretti Sanmartin Rei

goretti@udc.es

